
VENDIM
PER KERKESEN PER PEZULLIM
Mbledhja e Gjyqtaréve t€ Gjykatés Kushtetuese

t€ Republikés sé¢ Shqipérisé (Mbledhja e Gjygtaréve), e
pérbéré nga:

Marsida Xhaferllari  Kryesuese
Fiona Papajorgji Anétare
Sonila Bejtja Anétare
Ilir Toska Anétar
Genti Ibrahimi Anétar
Marjana Semini Anétare
Asim Vokshi Anétar
Sandér Beci Anétar

né datén 12.12.2025 mori né shqyrtim kérkesén
paraprake t€ paragitur nga Kryeministri i Republikés
s¢ Shqipérisé (kérkues)) pér pezullimin e zbatimit t&
vendimit nr. 118, daté 19.11.2025 t€ Gijykatés sé
Posagme té Shkallés sé¢ Paré pér Korrupsionin dhe
Krimin e Organizuar (G/KKO+va e Shkallés sé Paré) pér
pjesén qé ka disponuar vendosjen dhe vazhdimin e
masés ndaluese “Pezullimi 1 ushtrimit t€ njé detyre a
shérbimi publik” ndaj shtetases Belinda Balluku,
sipas nenit 45 t€ ligjit nr. 8577, daté 10.02.2000 “Pér
organizimin dhe funksionimin e  Gjykatés
Kushtetuese t€ Republikés sé Shqipérisé”, té
ndryshuar (lgi organik i Gjykatés).

Mbledhja e Gjyqtaréve, bazuar né nenin 45, pika
1 t€ ligjit organik t€ Gjykatés dhe nenin 27, té
Rregullores pér Procedurat Gjygésore t€ Gjykatés
Kushtetuese (Gpykata),

VEREN:

1. Né datén 21.11.2025 kérkuesi, Kryeministri i
Republikés sé Shqipérisé, i éshté drejtuar Gjykatés
me kérkesé, duke pretenduar: (i) zgjidhjen e
mosmarréveshjes s€ kompetencés sé krijuar
ndérmjet Kryeministrit e Késhillit t¢ Ministrave dhe
GJKKO-sé sé Shkallés sé Paré; (i) shfuqizimin e
vendimit t€ GJKKO-sé s¢ Shkallés s¢ Paré qé ka
vendosur masén ndaluese té€ pezullimit t€ ushtrimit
té detyrés sé zévendéskryeministres dhe ministres sé
Infrastrukturés dhe Energjisé, shtetases Belinda
Balluku dhe pezullimin e kétij vendimi; (iii)
interpretimin e pikés 3 t€ nenit 103 t& Kushtetutés.

2. Né mbéshtetje t€ kérkesés pér pezullim,
kérkuesi ka pretenduar se vendimi i GJKKO-sé sé
Shkallés s¢ Paré prek interesa té larta shtetérore,

shogérore, por edhe té€ veté individéve. Sipas tij,
pezullimi mbron sistemin e geverisjes, duke ruajtur
funksionalitetin e ploté té¢ Késhillit t¢ Ministrave, i
cili ushtron ¢do funksion shtetéror, qé nuk u éshté
dhéné organeve t€ pushteteve té tjera shtetérore ose
té geverisjes vendore. Kérkuesi ka pretenduar se
vendimi sjell pasoja té pariparueshme pér geverisjen
e vendit, duke krijuar vakum institucional,
mosfunksionim t€ Késhillit t¢ Ministrave dhe
pamundési pér ushtrimin e pérgjegiésive dhe té
kompetencave qé Kushtetuta e legjislacioni né fuqi 1
njeh ekskluzivisht pushtetit ekzekutiv. Gjithashtu, ai
ka pretenduar se éshté né interes shtetéror qé
kompetencat e Kryeministrit, t&¢ Presidentit dhe té
Kuvendit t€ vazhdojné t€ prodhojné efektet juridike,
ndérsa Iénia né fuqi e vendimit t€ GJKIKO-sé do té
thellonte konfliktin e kompetencave ndérmjet
pushtetit gjygésor, né njérén ané, dhe pushteteve
legjislative dhe ekzekutive, né anén tjetér, duke
cenuar mé tej parimin e ndatjes e t€ balancimit té
pushteteve. Sipas tij, pezullimi i njé ministri ose
zévendéskryeministri  njékohésisht  pezullon
veprimtariné e pushtetit ekzekutiv né fushén e
pérgjegjésisé té ministrit dhe té
zévendéskryeministrit té€ pezulluar.

3. Né datén 27.11.2025 kérkuesi 1 éshté drejtuar
sérish Gjykatés me kérkesé pér shtimin e objektit t&
kérkesés, duke kérkuar edhe shfuqizimin e vendimit
ar. 120, daté 22.11.2025 t€ GJKKO-sé s¢ Shkallés sé
Paré, pér pjesén qé ka disponuar pér vazhdimin e
zbatimit t€ masés ndaluese ndaj zévendés-
kryeministres dhe ministres s€ Infrastrukturés dhe
Energjisé, shtetases Belinda Balluku. Né kushtet kur
kéto dy vendime, né thelb, shprehen pér té njéjtén
masé ndaluese, ndonése kérkuesi nuk ka kérkuar né
kérkesén pér shtes¢ objekti edhe pezullimin e
vendimit nr. 120, daté 22.11.2025 t¢ GJKKO-sé sé
Shkallés sé Paré, Mbledhja e Gjyqtaréve ¢mon t’i
vlerésojé pretendimet pér vendosjen e masés sé
pezullimit edhe pér kété vendim.

4. Sipas nenit 45, pika 1, té ligjit organik té saj,
Gjykata, kryesisht ose me kérkesé té paléve, kur
vleréson, ndér té tjera, se zbatimi i aktit mund té
sjellé pasoja qé prekin interesa shtetérore, sipas
rastit, me vendim t€ Mbledhjes sé¢ Gjyqtaréve
urdhéron pezullimin e tij. Sipas késaj dispozite, 5¢
pari: subjekti g€ kérkon pezullimin e njé akti duhet té
provojé prekjen e interesave shtetérore, si dhe
pasojat e pariparueshme qé€ do t€ sjellé zbatimi i aktit;

s¢ ayti: shqyrtimi 1 kérkesés mund t€ béhet nga
Gjykata edhe pérpara seancés plenare.

5. Mbledhja e Gjyqtaréve, pasi mori né shqyrtim
pretendimet e kérkuesit né mbéshtetje té kérkesés
pér pezullim, vlerésoi se né rastin konkret ajo
ndodhet né kushtet e parashikuara nga neni 45 i ligjit
organik té& Gjykatés. Né vlerésimin e Mbledhjes sé
Gjyqtaréve, zbatimi i vendimeve nr. 118, daté
19.11.2025 dhe nr. 120, daté 22.11.2025 t¢ GJKKO-
sé sé Shkallés sé Paré, si dhe vazhdimi i masés
ndaluese “Pezullimi i ushtrimit t€¢ njé detyre a
shérbimi publik” ndaj shtetases Belinda Balluku,
njékohésisht zévendéskryeministre dhe ministre e
Infrastrukturés dhe Energjisé, rrezikon té sjellé
pasoja qé prekin interesat shtetérore gjaté ushtrimit
té kompetencave kushtetuese té pushtetit ekzekutiv
né drejim t€ pércaktimit t€ polittkave t€
pérgjithshme shtetérore.

PER KETO ARSYE,

Mbledhja e Gjyqtaréve té Gjykatés Kushtetuese
té Republikés sé¢ Shqipérisé, né mbéshtetje t€ nenit
45, pika 1, t€ ligjit nr. 8577, daté 10.02.2000 “Pér
organizimin dhe funksionimin e  Gjykatés
Kushtetuese t€ Republikés sé Shqipérisé”, té
ndryshuar dhe nenit 27, t€ Rregullores pér
Procedurat Gjyqgésore t&¢ Gijykatés, me shumicé
votash,

VENDOSI:

1. Pezullimin e zbatimit té vendimeve gjyqésore
nr. 118, daté 19.11.2025 dhe nr. 120, daté 22.11.2025
t€ Gjykatés sé Posagme té Shkallés s¢ Paré pér
Korrupsionin dhe Krimin e Organizuar, pér pjesén
g€ kané disponuar caktimin dhe vazhdimin e masés
ndaluese “Pezullimi i ushtrimit t€ njé detyre a
shérbimi publik” ndaj shtetases Belinda Balluku,
sipas nenit 45 t€ ligjit organik t€ Gjykatés.

Tirané, mé 12.12.2025

Kryesuese: Marsida Xhaferllari (kundér)

Anétaré: Sonila Bejtja, Fiona Papajorgji, Genti
Ibrahimi, Sandér Beci, Marjana Semini

Anétaré kundér: Ilir Toska, Asim Vokshi

MENDIM PAKICE

1. Né shqyrtimin e ¢éshtjes qé 1 pérket kérkesés
s¢ Kryeministrit t€ Shqipérisé me objekt zgjidhjen e
mosmarréveshjes sé kompetencave ndérmijet
Kryeministrit e Késhillit t€¢ Ministrave dhe GJKKO-
s¢ s¢ Shkallés s¢ Paré; interpretimin e pikés 3, té
nenit 103, t¢ Kushtetutés; si dhe shfuqizimin e dy
vendimeve gjyqésore pér caktimin dhe vazhdimin e
masés ndaluese t€ pezullimit t€ ushtrimit té detyrés
s¢ zévendéskryeministres dhe ministres sé
Infrastrukturés dhe Energjisé, ne, gjyqtarét Marsida
Xhaferllari, Ilir Toska dhe Asim Vokshi jemi kundér
vendimit t€ shumicés pér pezullimin e vendimeve
gjyqésore, pér arsyet e méposhtme.

2. Kérkuesi ka parashtruar se masa ndaluese e
pezullimit t€ ushtrimit t€ detyrés prek interesa té
larté shtetéroré, shogéroré, por edhe t€ veté
individéve. Sipas kérkuesit, masa duhet pezulluar pér
té mbrojtur sistemin e geverisjes dhe pér té ruajtur
funksionalitetin e ploté t€¢ Késhillit t¢ Ministrave, i
cili ushtron ¢do funksion shtetéror, qé nuk u éshté
dhéné organeve t€ pushteteve té tjera shtetérore ose
té geverisjes vendore. Sipas tij, masa e pezullimit nga
detyra sjell pasoja té pariparueshme pér geverisjen e
vendit, duke krijuar vakum  institucional,
mosfunksionim t€ Ké&shillit t€¢ Ministrave dhe
pamundési pér ushtrimin e pérgjegjésive dhe t&
kompetencave qé Kushtetuta e legjislacioni né fuqi 1
njeh ekskluzivisht pushtetit ekzekutiv. Gjithashtu,
ka argumentuar kérkuesi, éshté né interes shtetéror
qé kompetencat e Kryeministrit, t€ Presidentit dhe
t¢ Kuvendit t€ vazhdojné té prodhojné efektet
juridike. Lénia né fuqi e vendimit gjyqésor do té
thellonte konfliktin e kompetencave ndérmijet
pushtetit gjyqésor né njérén ané dhe pushteteve
legjislative dhe ekzekutive né anén tjetér, duke
cenuar mé tej parimin e ndatjes e t€ balancimit té
pushteteve. Pezullimi 1 njé ministri apo
zévendéskryeministri ~ njékohésisht  pezullon
veprimtariné e pushtetit ekzekutiv né fushén e
pérgjegjésisé  t€ ministrit dhe t€ zévendés-
kryeministrit t€ pezulluar. Al krijon vakum
institucional né realizimin e pushtetit ekzekutiv, por
edhe té€ veté pushtetit legjislativ, pasi pamundéson
propozimin e projekt-akteve me réndési kombétare
pér integrimin né Bashkimin Evropian. Po késhtu,
ka argumentuar kérkuesi, vendimi prek edhe
interesat individualé t€ qytetaréve, t€ cilét preken né
ményré€ t€ drejtpérdrejté nga pezullimi i funksionimit

t€ Ministrisé s¢ Infrastrukturés dhe Energjisé, si dhe
té veté Késhillit t¢ Ministrave.

3. Sipas nenit 45, pika 1, té ligjit organik té
Gjykatés, kjo e fundit kryesisht ose me kérkesé té
paléve, kur vleréson se zbatimi 1 ligjit ose aktit mund
t€ sjellé pasoja qé prekin interesa shtetérore,
shogérore ose té individéve, sipas rastit, me vendim
t¢ Mbledhjes sé Gjyqtaréve ose né seancé plenare
urdhéron pezullimin e tij. Ky rregullim ligjor éshté
elaboruar nga Gijykata, e cila né jurisprudencén e saj
ka pohuar se né kushtet kur pezullimi éshté njé masé
e jashtézakonshme, vendosja e tj lidhet me
vlerésimin e pasojave ose efekteve té zbatimit té
aktit. Kéto pasoja jo vetém duhet té jené reale, pra
né realizim e sipér, por edhe té rénda, né até masé qé
shkojné tej masés normale t€ kufizimit, né vecanti né
piképamje t&é urgjencés (shih vendimin nr. 1, daté
25.01.2024 # Gpykatés Kushtetuese).

4. Pér sa mé lart, pérkundér vlerésimit té
shumicés pér pezullimin e vendimeve gjyqésore, ne
gjyqtarét né pakicé, ¢mojmé se nuk plotésohen
kushtet e nenit 45 t€ ligjit organik t€ Gjykatés, pasi
nuk verifikohet prania e pasojave té pariparueshme
né masé t€ réndé, pra né até masé qé t& shkojé pérte;
masés normale t€ kufizimit, né vecanti né piképamje
t€ urgjencés. Né kété kuptim, argumenti 1 kérkuesit
se Késhilli i Ministrave del jashté funksionit pér
shkak t& pezullimit nga detyra té njé prej anétaréve
t€ tij nuk éshté bindés pér sa kohé béhet fjalé pér
organ kolegjial, i cili i merr vendimet né ményré
kolegjiale, me shumicén e votave. Po ashtu, jemi té
mendimit se kérkuesi nuk tregon qé nuk ka mjete té
tiera né dispozicion mé pak t€ démshme pér té
adresuar situatén e krijuar.

5. Né kété piké vémé né dukje se né asnjé rast mé
paré, Gjykata nuk ka vendosur pezullimin e
ckzekutimit t€ vendimeve gjygésore jo vetém kur
jané ende né€ ankim e sipér nga palét sipas mjeteve té
zakonshme t€ ankimit né dispozicion t€ tyre, por
edhe kur ato jané béré pérfundimtare pér efekt té
kontrollit kushtetues, pra kur kané ezauruar rrugén
e rregullt t€ ankimit gjygésor né gjykatat mé t€ larta.
Megjithaté rasti konkret éshté edhe mé delikat, pasi
béhet fjalé pér vendime gjyqésore té cilat jané ende
né proces kontrolli nga sistemi i gjykatave té
zakonshme — aktualisht né gjykatén e posacme té
shkallés sé dyté. Né kété piképamje, vendimet
gjyqésore duhet t&¢ ndjekin rrugén ligjore
procedurale t€ ankimit né gjykatat e zakonshme dhe

ndérhyrja nga Gjykata me vendim pér pezullimin e
efekteve  t€  tyre né  vetvete  démton
miréadministrimin e drejtésisé. Me fjalé té tjera,
vendimi 1 shumicés prma facie ndérhyn né
veprimtaring e gjykatave, duke krijuar njé situaté qé
nuk pajtohet me nenin 145, pika 3, t€¢ Kushtetutés
gé mbron né nivel kushtetues integritetin e
veprimtarisé sé¢ gjykatave nga ¢do ndérhyrje gjaté
kohés gé ¢éshtja éshté né juridiksion gjyqésor, me
pasojé sanksionimin sipas ligjit. Gjykata ka theksuar
se nén frymén e dispozitave té Kushtetutés pér
pavarésiné e gjyqésorit dhe ndarjen e pushteteve,
clementet e pavarésisé, t€ cilat né thelb prekin veté
funksionin e dhénies sé¢ drejtésisé nuk duhet té
cenohen (shibh vendimun nr. 81, daté 21.11.2024 #&
Gyykatés Kushtetuese). Pavarésia nénkupton jo vetém
njé géndrim t€ caktuar ndaj ushtrimit t€ funksionit
gjyqésor, por njé pozité ose marrédhénie né raport
me té tjerét qé bazohet né ekzistencén e kushteve
dhe garancive objektive (shib vendimin nr. 14, daté
22.05.2006 # Gjykatés Kushtetuese).

0. Nén kété optiké, ne gjyqtarét né pakicé
¢mojmé se né kontekstin e fakteve t€ paragitura nga
kérkuesi, pezullimi 1 vendimeve gjyqgésore té shkallés
s€ paré, qé presin t€ shqyrtohen né apel shkakton
pasoja té tilla, ¢ jo vetém nuk zgjidhin ndonjé
mosmarréveshje  kushtetuese por  démtojné
ekuilibrin e drejté kushtetues qé duhet té ekzistojé
midis interesave g€ jané t€ pranishém né ¢éshtjen
konkrete (nga njéra ané miréadministrimi dhe
pavarésia e pushtetit gjyqésor, ndérsa nga ana tjetér
ushtrimi i rregullt i kompetencave nga organet
kushtetuese Kryeministri, Késhilli i Ministrave,
Prokuroria e Posagme dhe Gjykata e Posagme). Pér
rrjedhojé, jemi t€ mendimit se Mbledhja e
Gjyqtaréve duhet té kishte vendosur rrézimin e
kérkesés pér pezullimin e ekzekutimit té€ vendimeve
gjygésore objekt kundérshtimi.

7. Pérve¢ sa mé sipér, ne gjyqtarét Marsida
Xhaferllari dhe Asim Vokshi ¢gmojmé se vendimet
gjyqésore nuk duhet t€ ishin pezulluar edhe pér
faktin se jemi kundér kalimit t€ ¢€shtjes pér shqyrtim
né seancé plenare, me argumentin se nuk plotésohen
kriteret paraprake t€ pranueshmérisé.

Anétaré: Marsida Xhaferllari, Asim Vokshi, Ilir
Toska

